	
	

	
	



	Heitið á royndini/

Verkætlanini

(Stutt navn)
	HAVTASKA


	Eyðmerkið/journalnr.:


Frágreiðing um farna skeið

	Hevur gongdin í royndini/verkætlanini verið sum ætlað?       set kross          ja X        nei (

	Higartil í ár eru tikin uml. 1200 sýni (t.e. longd, vekt, kruvd vekt, kyn, búningarstig og ilicium/nitrur til aldursgreining) av havtasku; umframt onnur 500 sýni, har livurvekt og gonaduvekt eisini er tikið, og magakanningar gjørdar. Aldursgreiningin er gjørd av uml. 1000 havtaskum íalt og um 500 magar eru kannaðir. Aldur við búning hjá siljafiskinum er uml. 3-4 ár (longd 55 cm) og hjá rognafiskinum 7-8 ár (longd 85 cm). Búningarlykil við myndum er gjørdur, sum varð góðkendur á fundinum hjá norðurlendsku verkætlanini. Fyribils úrslit av gonadusomatisk index (GSI- % gonaduvekt av totalari vekt) bendir á at havtaska gýtir í tíðarskeiðnum jan-juni. Hannarnir hava eitt høgt GSI alt árið. Á yngultúrinum hjá Magnusi Heinasyni í 2003 varð eitt ”gele” band fingið við eini rúgvu av smáum havtaskuynguli (longd 7 mm). Gýtir havtaska í føroyskum øki? Nøkur fyribils úrslit eru at finna í viðløgdu føroysku powerpoint framløguni, sum varð løgd fram á fundi hjá norðurlendsku verkætlanini í Scalloway í juli 2003.

Hitamátingar vórðu gjørdar á 11 setum, tá roynt varð við gørnum, í tíðarskeiðnum apríl- september 2003. Tó er taltilfarið ikki nøktandi til at greina um samband er millum sjóvarhita og veiðu. FRS varð kunnað um eina ”svarta” havtasku, sum varð fingin í juni á leiðini við Skeivabanka og ein varð observerað 2-3 fj. úr Kallinum í august 2003. 

Norðurlendsk havtasku-verkætlan:

Í juli 2003 var fundur í norðurlendsku havtasku-verkætlanini í Scalloway í Hetlandi. Umsókn var skrivað til NAF um stuðul til kanningar í 2004. Í umsóknini varð dentur lagdur á at fáa fígging til at merkja havtasku, umframt at kanna um havtaska í Norðurhøvum er ymisk genetiskt (sí viðheft). Gjørt varð av, at til framhaldandi innsavning av lívfrøðiligum tilfari um havtasku máttu luttakandi londini sjálvi fáa fígging til vega. Úrtak av úrslitunum frá kanningunum í 2003 eru í rapportini “ Anglerfish (Lophius spp.) in Nordic and European waters. Status of current knowledge and ongoing research” -  frágreiðingin er send inn til publisering sum ein Tema Nord frágreiðing. Millum annað varð ein standardiseraður búningarlykil gjørdur, sum øll tey luttakandi londini fara at nýta framyvir. Í sambandi við norðurlendsku verkætlanina vórðu 10 rognasýni send til vevnaðarkanningar (histologi) í Norra í 2003.


Frágreiðing um komandi skeið (tíðarskeiðið "umbønin um útgjald" fevnir um)

	Greið í stuttum frá virkseminum komandi ár (tað ber til at nýta talvuna sum hjálp)

Hildið verður áfram við at taka sýni, umleið somu mongd av longd, vekt , kyn og búning sum í 2003. Harumframt verður miðað ímóti at merkja havtasku í føroyskum sjóvi, treytað av at fígging fæst til vega (egin verkætlan). Eisini verður miðað ímóti at fáa úrslitini frá magakanningunum endaliga viðgjørd. Arbeitt verður við at gera eitt arbeiðsskjal til tess at framleggja lívfrøðilig havtaskudata fyri ICES stovnsmetingar arbeiðsbólkin í 2004. Roynt verður at seta dataini saman fyri at gera eina numeriska meting (yield pr. recruit) av havtaskustovninum. 




